
Shri Vijayanarasimha Stuti

ஶ்ரீவிஜயநாரஸிம்ஹஸ்துதி:

ப⁴ஜத³ப⁴யங்கர பீ⁴மபராக்ரம வீரந்ரு’ஸிம்ஹவிபோ⁴ ।
க²ரநக²ராயுத⁴ பாஹி பராத்பர கோ⁴ரதராக⁴ஹர ॥ 1॥
விஷ்பு²ரிதாலககேஸரபா⁴ஸுர தீ³ப்தலலாடதட ।
பா²லவிலோல விஶங்கட விஷ்பு²ரத³க்³நி விலோசந ! போ⁴ ॥ 2॥
ப்⁴ருகுடிப⁴யங்கர ! தரலிததாரக கேகரநேத்ர ஜய ।
உத்³க³த நிஶ்சல கர்ணவிலம்பி³த சந்த்³ரரவித்³வய கர்ணிக போ⁴ ॥ 3॥
விது⁴தஸடாருண படலதடஸ்பு²ட ரு’க்ஷஸஹஸ்ர ஜய ।
அதிஶிதபாயித வஜ்ரஶதாயித பீ⁴கரத³ம்ஷ்ட்ர ஜய ॥ 4॥
விஸ்பு²ரத³க்³ர முகோ²த³ரநிர்க³லது³க்³ர ப²ணித்³யுதிஜிஹ்வ ஜய ।
வ்யாயத கோ⁴ர கு³ஹாமுக²நிர்க³த க⁴நகு³ருக³ர்ஜித விஜய ஜய ॥ 5॥
துங்க³பு⁴ஜத்³வய த³ண்ட³விஜ்ரு’ம்பி⁴த ஶங்க²ரதா²ங்க³கர ।
அம்ஸவிஜ்ரு’ம்ப⁴ண ஸம்ப்⁴ரமஜ்ரு’ம்பி⁴த பீவரவத்ஸ விபோ⁴ ॥ 6॥
ஶுப்⁴ர பரிஸ்பு²ரது³க்³ரபு⁴ஜங்க³ம ப⁴ங்க்³யுபவீத விபோ⁴ ।
முஷ்டிமிதிக்ரம பீதபடோத்கட மக்³நவலக்³ந விபோ⁴ ॥ 7॥
அஷ்டமஹாபு⁴ஜ யஷ்டிவிஜ்ரு’ம்ப⁴ண கூணிதத்³ரு’க் கரிகூட விபோ⁴ ।
வாலவிதூ⁴நந வேக³விகம்பித ஸப்தஸமீரண சக்ர விபோ⁴ ॥ 8॥
பீநதர ப்ரவரோரு ஸமுத்³த⁴திடோ³லித விஶ்வகடாஹ விபோ⁴ ।
கச்ச²பகர்கஶ ஜாநுவிக⁴ட்டந பு⁴க்³நகுலாசலசக்ர விபோ⁴ ॥ 9॥
ஸ்தம்ப⁴ விஜ்ரு’ம்ப⁴ண பா⁴வப⁴யங்கர விக்ரமணக்ரம ஜங்க⁴ விபோ⁴ ।
யுத்³த⁴ஸமுத்³த⁴த தா³நவமர்த³ந ஸஜ்ஜபத³த்³வயம் ஜயஜய போ⁴ ॥ 10॥
ஜயஜய விஶ்வஸுமங்க³ள பிங்க³லவர்ண விநிர்ஜித நைஶகல ।
ப்³ரஹ்மக்ஷத்ரவிபோ³த⁴ தி³வாகர யாத³வஶைல ந்ரு’ஸிம்ஹ ஜய ॥ 11॥
கோ⁴ரதரம் தவரூபமித³ம் கு³ருதே³வ ரிபுவ்ரஜ பீ⁴திகரம் ।

ஶ்ரீவிஜயநாரஸிம்ஹஸ்துதி:

து³ர்ஜந க³ர்ஜந தர்ஜந நிஶ்சல ஸாது⁴ஜந வ்ரஜபீ⁴திஹரம் ॥ 12॥
ஜயது ஜயோத³ய ஸம்ப்⁴ரம ஸம்ப்⁴ரு’த ஜய லக்ஷ்மீகர ஸங்கலிதம் ।
ரூபமித³ம் தவ தே³வ மஹத்தரமுத்தம வீரத³யாத³யிதம் ॥ 13॥
ஜய ஜய விஶ்வவிதா⁴ரண காரண ஸத்வஸமுத்³த⁴ர த⁴ர்மவிபோ⁴ ।
ஜயஜய ஸத்வர வைரிவிஜித்வர வீரந்ரு’ஸிம்ஹ விபோ⁴ ॥ 14॥
து³ஷ்ட ப⁴யங்கர ப⁴க்தத³யாகர சக்ரக³தா³கர ஶங்கர போ⁴ ।
ஜய ஜய ஜய ஜய தே³வ ஜநார்த³ந ஜய நுதிரியமபி ஜயதிதராம் ॥ 15॥
இதி அரையர ஶ்ரீராமஶர்மணா பா³ல்ய ஏவ விரசிதா ஶ்ரீவிஜயநாரஸிம்ஹஸ்துதி:
ஸம்பூர்ணா ।

